Procesverbali i Kuvendit

          Republika e Kosovës

                   Republika  Kosova - Republic of  Kosova

                   Komuna e Novobërdës

                     O     Opština  Novo Brdo - Municipality  of  Novo Brdo

____________________________________________________________ 
KUVENDI KOMUNAL-SKUPSTINA OPSTINE- MUNICIPAL ASSEMBLY

____________________________________________________________ 
P R O C E S V E R B A L

Nga mbledhja e dytë e rregulltë e Kuvendit të Komunës së Novobërdës e mbajtur më datë 28.02.2018, duke filluar në orën 11.00.

Në mbledhje kanë marrë pjesë: Kryetari i Komunës Svetislav Ivanovic, Kryesuesi Nebojsa Arsic, zv.Kryesuesi Bajrush Ymeri, anëtarët Predrag Stojkovic, Negovan Jovanovic, Ivica Cenic,Mirjana Simijonovic, Jorgovanka Filic, Dragana Dimic, Xhevat Mehmeti, Xhejlane Behluli, Abdyl Gashi, Ramush Mehmeti, Milica Jovanovic, Selatin Nuhiu, Dobrivoje Djordjevic, zyrtar komunal, përfaqësuesi i OSBE-së, Edmond Hyseni si dhe një numër i qytetarëve.
Kryesuesi Nebojsa Arsic pasi përshëndeti të pranishmit tha: Para se të fillojmë me rendin e ditës duhet konstatuar kuorumin prezent janë të gjithë antarët e Kuvendit dhe  mund të fillojmë me këtë:
R e n d  d i t e

1. Aprovimi i procesverbalit nga mbledhja e kaluar e Kuvendit;

2. Raporti i Kryetarit për periudhen korrik-dhjetor 2017;
3. Shfuqizimi i Vendimit për formimin e Komitetit për Politikë dhe Financa;
4. Formimi i Komitetit për Politik dhe Financa në pajtim me udhëzimin administrativ nr.03/2014;
5. Zgjedhja e antarëve të komitetit për komunitete në pajtim me udhëzimin administrativ
           nr.03/2014;

6. Formimi i Komisionit për verifikimin e kordinatave në terren;
7. Formimi i komisionit për emertimin e rrugëve;

8. Propozim (draft) rregullore për orarin e punës për biznese;
9. Të ndryshme.
Kryesuesi i pyeti të pranishmit a pajtohen më këtë rend ditë apo keni ndonjë propozim?.
Predrag Stojkovic pasi përshendeti të pranishmit tha: kërkoj që ju ta tërhiqni piken e tetë për arsye se ne nuk e kemi marrë këtë rregullore me material dhe nuk kemi pasur kohë që ta analizojm dhe nuk mundë të biem vendim për këtë rregullore, si dhe me statut të Komunës është që materialet të dergohen një javë para mbledhjes së Kuvendit, ju faleminderit.

Kryesuesi tha: bëhet fjal për propozim të orarit  të punës së bizneseve, për disa qeshtje teknike nuk kemi mundur ta dergojm me material këtë rregullore, por ne sot nuk do të aprovojm rregulloren pra vetem do të votojm që të fillohet me debate publike me bizenset për propozimet që i kan.
Predrag Stojkovic tha: nese nuk aprovohet rregullorja është në rregullë, vazhdojm me procedurat për të mbajtur debate publike.
Ramush Mehmeti pasi përshendeti të pranishmit tha: unë mendoj se materiali në gjuhen shqipe ka ardhur me kohë në formë elektronike dhe nuk paraqet ndonjë problem nese ne fillojm procedurat për diskutim publik dhe në seancen e rradhës të aprovojmë këtë rregullore shumë të rëndësishme, ju faleminderit.
Pasi nuk pati propozime tjera rendi i ditës u aprovua unanimishtë nga anëtarët e Kuvendit.

Pika e parë: Aprovimi i procesverbalit nga mbledhja e kaluar e Kuvendit.

Kryesuesi e hapi diskutimin për këtë pikë të rendit të ditës.
Ramush Mehmeti tha: sa i përket procesverbalit unë e përgëzoj asistenten e kuvendit, me të vërtet procesverbal ma profesional nuk kemi pasur qe një kohë të gjatë, mundë të ketë gabime teknike çdo herë por për momentin është shumë në nivel, ju faleminderit.
Xhevat Mehmeti pasi përshendeti të pranishmit tha: unë e kam një vërejtje pasi është bërë një gabim teknik nga ana e procesëmbjatjes prandaj kërkoj që kjo të përmirësohet, unë për zyren e barazis gjinore kam kërkuar që të mbështetet financiarisht, e nuk kam kërkuar ndonjë raport se a ka punuar apo nuk ka punuar, pra kam kërkuar nga Kryetari i Komunës  që të mbështes financiarisht zyren e barazis gjinore, ju faleminderit.
Pasi nuk pati diskutime tjera procesverbali u aprovua unanimishtë nga anëtarët e Kuvendit.

Pika e dytë: Raporti i Kryetarit për periudhen korrik-dhjetor 2017;

Kryetari i Komunës Svetislav Ivanovic pasi përshendeti të pranishmit tha: ju falemenderohem të gjithve që jeni prezent sot, në bazë të ligjit për Vetqeverisje Lokale Kryetari është i obliguar që të raportoj para Kuvendit dy herë në vit për punën që ne kemi bërë bashkarishtë prandaj kam nderin që të ju informoj për këtë periudh kohore për punën që kemi bërë. Në material e keni marr të gjithë besoj ka një kopje të raportit mirëpo në pika të shkurta do ti paraqes projektet kryesore dhe aktivitete të ndryshme që kemi realizuar gjatë kësaj periudhe kohore.
 Gjatë kësaj periudhe kohore jemi munduar të zgjedhim problemin e transportit dhe të ujësjellësit me përkrahje të disa donatorëve edhe pse nuk kemi arritur ta zgjedhim në tërsi ne do të punojm dhe shpresojm që së shpejti të realizohet gjithashtu na kan ndihmuar organizata të ndryshme që na kan ofruar përkërahje  të cilët i falenderoj për bashkëpunimin.
Gjithashtu kemi projekte të mëdha që janë realizuar dhe do të realizohen në të ardhmen, projekti për turizëm i cili financohet prej organizates Riinvest ende nuk është përfunduar por do të përfundoj së shpejti i cili është një projekt shumë i madhë që do të ndikoj shumë në zhvillimin e Komunës tonë. Komuna jon ka një buxhet mjaft të vogël por me këtë buxhet jemi munduar që projektet primare të realizohen, në vitet e ardhshme do të kemi rritje të buxhetit dhe do të fokusohemi më shumë në investime kapitale. Siç e thash edhe më herët në raport i keni shenimet nga secila Drejtori përkatëse për punën që e kan kryer, këto janë sukseset tona të përbashkëta dhe me një bashkëpunim të mirë me të gjithë ju do të arrijmë më shumë suksese, gjithashtu kemi organizata të ndryshme që do të finacojn në bujqësi  dhe në përkrahje të bizneseve, kemi plane dhe projekete të mëdha që do të realizohen në të ardhmen si dhe propozimet që do ti  kemi nga ju besoj që do ti realizojm për një të ardhme më të mirë, ju falemenderoj të gjithëve nese keni ndonjë pytje ose propozim mundë ti paraqitni, ju faleminderit.

Kryesuesi e hapi diskutimin për këtë pikë.

Pasi nuk pat diskutime u aprovua njëzëri nga antarët e Kuvendit kjo pikë dhe u pru ky:
VENDIM

Aprovohet Raporti i Kryetarit për periudhen korrik-dhjetor 2017

Pika e tretë: Shfuqizimi i Vendimit për formimin e Komitetit për Politikë dhe Financa;

Kryesuesi tha: Në mbledhjen e kaluar kemi provuar që të formojm Komitetin për Politikë dhe Financa, por pasi që e kemi derguar Vendimin në Ministri, Ministra na ka njoftuar se ne kemi vepruar në kundërshtim me ligjin, pasi që ligji thot se Kuvendet Komunale që i kan 15-19 antarë, KPF duhet ti ketë 5 antarë, në madatin e kaluar KPF-ja është formuar me 7 antarë por ky udhëzim administrativ është aprovuar pasi që jan formuar KPF prandaj ka fonksunuar ashtu me 7 antarë, ndërsa tash pasi që egziston udhëzimi administrativ duhet ta shfuqizojm këtë vendim.
Pasi nuk pat diskutime aprovohet njëzëri nga antarët e Kuvendit kjo pikë dhe u pru ky:


VENDIM

Aprovohet shfuqizimi i Vendimit për formimin e Komitetit për Politikë dhe Financa;
Pika e katërt: Formimi i Komitetit për Politik dhe Financa në pajtim me udhëzimin administrativ nr.03/2014;

Kryesuesi tha: Komiteti për Politik dhe Financa në Komunën tonë duhet ti ketë pesë antarë, një është Kryesuesi i Kuvendit dhe katër antarë duhet të zgjidhen nga Kuvendi.

Kryesuesi e hapi diskutim për kët pikë dhe i ftoj që ti propozojn antarët për KPF.

Abdyl Gashi pasi përshendeti të pranishmit tha:në mbledhjen e kaluar të Kuvendit Komunal i paraqitum vërejtjet se nuk mundet me qenë legjitim KPF-ja e formuar me 6 antarë, prap se prap ne kërkojm qe nga grupi jonë të jetë i përfaqësuar Ramush Mehmeti dhe një tjetër  të jetë prej subjektit tjera, ju faleminderit. 
Zv.kryesuesi Bajrush Ymeri pasi përshendeti të pranishmit tha: numri prej 5 antarëve në Komitetin për Politik dhe Financa është i vogël por është i përcaktuar me rregullore dhe ne duhet ta zbatojm, por në situaten në të cilen jemi ne përbërja e Kuvendit do te jetë e vështir përfaqësimi i drejt subjektev politike ne KPF, megjithat ne do të formojm këtë komitet, në mbledhjen e kaluar ne numrin prej 7 antarëve të KPF-së kemi kërkuar që subjekti ynë politik duke e pas parasysh që është partia e dytë në Kuvend të jetë i përfaqësuar me dy antarë në KPF dhe besoj që kemi pasur të drejt. Në këtë situat me 5 antarë natyrisht që prap do të kërkonim që të përfaqësohen 2 në KPF, por ne situaten që gjendemi, për tu përfaqësuar sa më shumë subjekte politike ne do të propozojm një antarë ne KPF  për të ja lënë radhen edhe një antari tjter nga komuniteti shqiptarë, andaj nga subjekti ynë propozoj znj.Xhejlane Behluli, ju faleminderit.

Negovan Jovanovic pasi përshendeti të pranishmit tha: e propozoj Predrag Stojkovic.

Predrag Stojkovic tha: e propozoj Milica Jovanovic.

Kryesuesi tha: emrat e propozuar për antarë ne KPF janë: Nebojsa Arsic, Predrag Stojkovic, Milica Jovanovic, Ramush Mehmeti dhe Xhejlane Behluli. Nese nuk ka diskutime, shkojm me votim.
Pasi nuk pat diskutime aprovohet njëzëri nga antarët e Kuvendit kjo pikë dhe u pru ky:

prua ky:

V E N D I M
Formohet Komitetit për Politikë dhe Financa me këtë përbërje:

1. Nebojsa Arsic - LS

2. Milica Jovanovic - GI

3. Predrag Stojkovic – LS

4. Xhejlane Behluli -   LDK

5. Ramush Mehmeti - AKR
 Pika e pestë: Zgjedhja e antarëve të Komitetit për Komunitete në pajtim me udhëzimin administrativ

           nr.03/2014;

Kryesuesi tha: Komiteti për Komunitete në bazë të ligjit duhet  të ketë nga 5-9 antarë dhe përbëhet nga antarët e Kuvendit dhe antarët nga shoqëria civile.  Ne gjatë javës së kaluar kemi organizuar takime publike me qytatrët në disa fshatra për ti njoftuar ata me procedurat e aplikimit dhe përzgjedhjes së antarëve të komitetit për komunitete nga shoqëria civile, ne kemi pranuar listat me nënshkrime nga shoqëria civile dhe do të përzgjedhen ata që kan mbledhur më së shumti nënshkrime. Sa i përket numrit duhet të jetë 5-9, mirëpo në mandatin e kaluar kan qenë 7 antarë dhe propozoj që përseri të mbetet kështu, d.m.th 4 do të jenë nga Kuvendi dhe 3 nga shoqëria civile.
Kryesuesi e hapi diskutimin për këtë pikë.

Ramush Mehmeti tha: unë mendoj se buxheti për këtë vit është aprovuar për antarët e komiteteve dhe me statut të Komunës mund të zvoglohet numëri i antarëve pasi që me statau e kemi 7 ne KPF dhe 7 ne komitetin për komunitete, pasi qe KPF u zvoglua ne 5 antarë nuk kish paraqit problem që komiteti për komunitete të formohet me 9 antarë, qëllimi është përfshirja sa më shumë e partive politike në këto komitete, nuk besoj që do të kishte dëmtuar buxhetin, por do të kemi përfshirje të gjitha partive politike, ju faleminderit.
Kryesuesi tha: KPF duhet të përfshij sa më shumë parti politike, ndërsa komiteti për komunitete duhet të përfshij sa më shumë komunitete, unë para mbledhjes e kam pasur një bisedë me zyrtarë nga Ministria edhe ata e kan të njejtin mendim që komiteti për komunitete të formohet me 7 antarë.

Zv.kryesuesi Bajrush Ymeri tha: ky udhëzim administrativ ka përcaktuar numrin minimal dhe maksimal të këtij komiteti, përbërja e këtij komiteti sipas udhëzimit administrativ neni 9 pika 3 thotë se komiteti për komunitete përbehet prej 5-9 antarë, u fol edhe paraprakisht se buxheti egziston e kemi planifikuar buxhetin për 14 antarë të komiteteve, pasi që në KPF u zgjedhen 5 në komitetin për komunitete të zgjidhen 9 d.m.th nuk po e tejkalojm vijen buxhetore në asnjë mënyrë, mendoj se kishte qenë më mirë ti kemi 9 antarë, 3 jan nga komunitetet dhe 6 nga Kuvendi, ju faleminderit.
Predrag Stojkovic tha: edhe heren e kaluar kam thënë që KPF-ja duhet ti ketë 5 antarë, ndërsa në komitetin për komunitete në bazë të udhëzimit administrativ duhet të ketë 5-9 mirëpo në me statut e kemi 7 antarë, andaj mos po bëjm shkelje ligjore dhe duhet përseri të anulojm këtë vendim, ju faleminderit.
Selatin Nuhiu pasi përshendeti të pranishmit tha: e përkrahi propozimin e Ramush Mehmetit dhe Bajrush Ymerit që komiteti për komunitete ti ketë 9 antarë, ju faleminderit.
Kryesuesi tha: pasi që në statut është vendos  me 7 antarë propozoj që ti kemi 7 antarë që mos te biem në kundershtim pastaj ta shfuqizojm këtë vendim.

Ramush Mehmeti tha: edhe për formim të KPF vepruan në bazë të udhëzimit administrativ pasi që statuti thotë 7 dhe ne nuk e respektum statutin, ne me kohë mundë ta rregullojm statutin, por pasi që nuk paraqet problem, nuk po shkelum asnjë procedur, nuk po dëmtohet buxheti, pse mos të formojm me 9 antarë pasi kemi mundësi, ju faleminderit.

Xhevat Mehmeti tha: unë mendoj që të formohet me 7 antarë sepse qëllimi i tyre është vetem të marrin meditje shtesë prandaj po kërkoj që të formohet me 7 antarë, ju faleminderit.

Selatin Nuhiu tha: ne propozojm me 9 antarë dhe ne nuk e kemi për meditje por të formohet në bazë të rregullores.
Abdyl Gashi tha: unë e përkrahi që komiteti për komunitete të formohet me 9 antarë dhe kjo të futet në votim se sa janë për 9 antarë dhe sa janë për 7 antarë në mënyr që mos të bllokohemi më gjatë, ju faleminderit.

Kryesuesi tha: në udhëzim administartiv është 5-9, ndërsa në statut 7 antarë ne duhet ti përmbahemi statuti, por edhe Ministria ka kërkuar që të formohet me 7.

Abdyl Gashi tha: duhet të respektohet statuti i Komunës, por me vet faktin që ka hapsirë në bazë të udhëzmit adminitrativ prej 5-9 atëher nuk kishte me qenë ndonjë shkelje ligjore e as morale, të pakten ne po kërkojm të përfaqësohen sa më shumë subjekte politike dhe të formojmë një komitet funksional që të punojm bashkarisht e jo për shkak të një antari të krijojmë njëfar ndarje n'mes nesh, poashtu kërkoj që ato nënshkrime që janë dorzuar nga qytetarët të formohet një komision brenda Kuvendit dhe të verifikohen se a janë vërtet të nënshkruara direkt nga qytetarët apo janë të mbushura shabllon prej ndonjë zyre që mundë ti siguroj numrat personal.
Kryesuesi tha: në udhëzim administartiv është 5-9, ndërsa në statut 7 antarë ne duhet ti përmbahemi statutit të Komunës që mos të beim përseri në ndonjë rast që të anulojm vendimin dhe komiteti për komuntete nuk duhet të ketë përfshirje nga të gjitha subjektet politike, por përfshirje të komuniteteve, nga Kuvendi duhet me qenë 4 antarë nese keni ndonjë propozim?.
Milica Jovanovic propozon Dobrivoje Djordjovic.

Ramush Mehmeti propozon Abdyl Gashi.

Abdyl Gashi propozon Selatin Nuhiu.

Dobrivoje Djordjovic propozon Jorgovanka Filic.

Zv.kryesuesi Bajrush Ymeri tha: i kam edhe unë propozimet e mija, pasi që në KPF përfaqësimi partive politike bëhet në bazë të votav që kan marrë, ne për hirë të situates u treguam tolerant dhe propozum vetem një antarë nga LDK-ja edhe pse ne jemi subjekti i dytë ne Kuvend, ne mbledhjen e kaluar i kemi pasur dy propozime për KPF, por tash kërkoj që në komitetin për komunitete të përfaqësohen dy antarë nga partia jonë d.m.th unë dhe Xhevat Mehmeti.
Kryesuesi tha: ne Komitetin për komunitete nuk duhet të jenë të përfaqëuar subjetet politike dhe duhet ti propozojm 4 nga Kuvendi, 2 nga komuniteti Shqipëtar dhe 2 nga komuniteti Serb.
Ramush Mehmeti tha: të kemi parasysh barazin gjinore, komiteti në këtë rast duhet patjeter ti ketë 3 antare femra.
Kryesuesi tha: e kemi parasysh barazin gjinore, nga Kuvendi e kemi Jorgovanka Filic dhe kemi femra të përfaqësuara nga komunitete.

Abdyl Gashi tha: kisha kërku një kohë pauzë prej 10-15 min që të konsultohemi dhe të veprojm pastaj.
Kryesuesi tha: pauz 15 min.

Pas pauzes Kryesuesi tha: pas konsultimeve që kemi pasur me përfaqësuesit e antarëve të Kuvendit nga komuniteti Shqiptarë  prej Kuvendit do të jetë Abdyl Gashi, Xhevat Mehmeti, Dobriboje Djordjovic dhe Jorogovanka Filic. Nga Komuniteti Sërb prej shoqërsi civile kemi vetem një kandidat Aleksander Pavic me gjithsej 222 nënshkrime për përkrahje të komitetit për Komunitete, një kandidat nga komuniteti Rom Behare Jashari me 20 nënshkrime, nga Komuniteti Shqiptarë kanë qenë tre kandidatë, Shpresa Kqiku 370 nënshkrime, Agron Mehmeti 491 nënshkrime, Burbuqe Bunjaku 169 nënshkrime në bazë të nënshkrimeve të mbledhura konstatoj se Agron Mehmeti ka mbldhur më së shumti nënshkrime, por për arsye se duhet të respektojm ligjen për barazi gjinore, antare e komitetit për komunitete duhet të jetë femër pasi që duhet të respektojm ligjin, prandaj Shpresa Kqiku zgjedhet antare.
Agron Mehmeti pasi përshendeti të pranishmit tha: e dëgjova Kryesuesin dhe më herët në takime publike na ka njoftuar se kandidati që ka më së shumti nënshkrime zgjedhet, tash unë kam më së shumti nënshkrime si mundë të zgjidhet dikush tjter, ju faleminderit.

Kryesuesi tha: pasi nuk kemi femra të përfshira nga Komuniteti Shqiptarë duhet të veprojm në këtë mënyrë, sepse nese nuk respektohet barazia gjinore Ministria na anulon vendimin.  Përbërja e Komitetit për Komunitete është: Abdyl Gashi, Xhevat Mehmeti, Dobrivoje Djordjovic, Jorgovanka Filic, Aleksander Pavic, Behare Jashari, Shpresa Kqiku.
Pasi nuk pat diskutime tjera aprovohet njëzëri nga antarët e Kuvendit kjo pikë dhe u pru ky:

prua ky:

V E N D I M
Formohet Komitetit për Komunitete me këtë përbërje:
1. Abdyl Gashi

2. Xhevat Mehmeti 

3. Dobrivoje Djordjovic

4. Jorgovanka Filic

5. Shpresa Kqiku

6. Behare Jashari

7. Aleksander Pavic

Pika e gjashtë: Formimi i Komisionit për verifikimin e kordinatave në terren;

Kryesuesi ja dha fjalen propozuesit të kësaj pike Drejtorit të Katastrit.

Drejtori i Katastrit Goran Maksimovic pasi përshendeti të pranishmit tha: për shkak se Komuna në vitet e mëhershme u ka marrë prona pronarë ku ne sot egzistojm si Komunë dhe ju ka dhën në një vend tjtër por nuk janë të caktuara pikat gjeodezike në terren, ne duhet të formojm një komision për ta bërë verifikimin e këtyre kordinatave, nga Komuna antarë në këtë Komison jan Selatin Beqiri, Goran Kostic dhe Sllobodan Markovic por na duhen edhe tre antarë nga Kuvendi, nese keni ndonjë pyetje urdhëroni, ju faleminderit.
Kryesuesi e hapi diskutimin për këtë pikë.

Xhevat Mehmeti tha: e kam një pyetje për Drejtorin sa është mandati për antarët e këtij komisioni?.
Goran Maksimovic tha: mandati do të zgjatë aq kohë sa e shofim të arsyeshme, deri sa të përfundoj punen ky komision, për antarët e Kuvendit do të jetë aq sa e kan mandatin.

Ramush Mehmeti tha: mendoj që kur të formohen komisionet duhet të dergohet një letër  se në bazë të cilit ligj, cilit nenë formohet komisioni, dhe në bazë të atij ligji  të caktohet mandati  se a është i përhershëm, pra duhet të jetë e percizuar më herët se në bazë të cilit ligj, të kam kundërshtuar edhe në mbledhjen e kaluar, Kuvendi duhet me marrë shkresë më herët se si formohet ky komision?, sa është mandati?, dhe të bazohemi në ligj, ju faleminderit.
Zv.kryesuesi Bajrush Ymeri tha: meqë po kërkohet prej Kuvendit me formu këtë komision, unë propozoj Xhevat Mehmetin duke pasur parasysh përvojen në gjeodezi dhe pronë, ju faleminderit.
Dobrivoje Djordjovic tha: unë propozoj Ivica Cenic.

Pasi nuk pat diskutime tjera aprovohet njëzëri nga antarët e Kuvendit kjo pikë dhe u pru ky:

prua ky:







V E N D I M
FORMOHET  Komisioni Komunal për verifikim të kordinatave në terren me këtë përbërje:

1. Goran Kostic

2.Selatin Beqiri

3.Sllobodan Markovic

4.Xhevat Mehmeti

5.Ivica Cenic

Pika e shtatë: Formimi i komisionit për emertimin e rrugëve;

Kryesuesi ja dha fjalen propozuesit të kësaj pike.

Drejtori i Katastrit Goran Maksimovic tha: ky komision ka qenë i formuar edhe në mandatin e kaluar por ka ardhur koha për disa ndërrime pasi që komisioni i formuar më herët nuk e ka përfunduar gjithë punen, ju faleminderit.
Predrag Stojkovic tha: a është vetem plotësim i  komisionit që ka qenë i formuar apo formim i komisionit?.

Goran Maksimovic tha: është bërë gabim në formulim të pikës së rendit të ditës pasi që është vetem plotësim i ati komisioni.

Ramush Mehmti tha: unë propozoj Selatin Nuhiu antarë të këtij komisioni, mendoj që duhet të diskutohet edhe një qështje tjetër lidhur me pagesat e komisioneve, a paguhen ato komisione ?, nese sjon mundësitë që të paguhen së paku shpenzimet e atyre ditëve që punojn tju mbulohen, ju faleminderit.
Kryesuesi tha: nuk e di se a ka mundësi Kuvendi ti paguaj antarët e komisionit, nuk e di si ka qenë në të kaluaren.

Predrag Stojkovic tha: ne në të kaluaren i kemi paguar vetem disa komisione, por jo të gjitha pasi që nuk ka pasur mundësi buxhetore.
Zv.kryesuesi Bajrush Ymeri tha: vërtet një komision shumë i rëndësishëm, duke e pas paraysh që jemi një numër i vogël i Komunave që nuk kemi punuar në këtë drejtim dhe nuk e kemi përfundu këtë proces që është filluar në mandatin e kaluar, asnjë rrug në Komunën tonë nuk është emëru, nuk figuron asnjë tabel, e di që është punuar në këtë drejtim por nuk është konkretizu ende asgjë, prandaj duke e parë arsyeshmerin e këtij komisioni, antarët që zgjidhen në këtë komision duhet ta marrin me seriozitet punën dhe ti perfundojn më shpejt procedurrat që edhe ne si Komunë ti kemi emërimin e rrugëve dhe të pajisemi me tabela, unë përseri propozoj Xhevat Mehmeti pasi që ka përvoj në gjeodezi dhe ka punuar në terren edhe në komisionin e kaluar, ju faleminderit.
Abdyl Gashi tha: pasi që bëhet fjalë për një komision që në të kalueren ka qenë, ndërsa tash vetem duhet të plotësohet, duhet të kemi një raport të atij komisioni se ku ka arritur me punën deri tash, pasi që paska qenë Xhevat Mehmeti duhet të na njoftoj se cilat punë i kan përfunduar dhe ku kan mbetur me punen e filluar dhe mos të formohen perseri komisione të njejta që e neglizhojnë punën dhe vetem punojn sa për një meditje, nuk është e rëndësishme meditja sa është e rendësishme që të kemi emërim të rrugëve.
Xhevat Mehmeti tha: sa për informacion unë pa pages nuk punoj dhe nese nuk paguhet komisioni përseri nuk do të punohet, e shfrytzoj rastin pasi që Kryetari i Komunës është këtu që komisionet e formuara të paguhen, të ndahet buxhet special për pages të komisioneve pasi që në të gjitha Komunat tjera paguhen, ju falemindrit.
Ivica Cenic pasi përshendeti të pranishmit tha: propozoj Mirjana Simijonovic.
Pasi nuk pat diskutime tjera aprovohet njëzëri nga antarët e Kuvendit kjo pikë dhe u pru ky:

prua ky:







V E N D I M
FORMOHET  Komisioni Komunal për Emërtimin e Rrugëve në Komunën e Novobërdës me këtë përbërje:

1.   Goran Kostic

2. Rrahim Ahmeti

3. Selatin Beqiri

4. Mirjana Simijonovic

5. Selatin Nuhiu

Pika e tetë: Propozim (draft) rregullore për orarin e punës për biznese;

Kryesuesi ja dha fjalen propozuesit të kësaj pike Sabedin Vllasaliut/Zyrtar në Zhvillim Ekonomik.
Sabedin Vllasaliu pasi përshendeti të pranishmit tha: para jush e keni një rregullore për fillimin dhe mbarimin e orarit të punës së bizneseve, ne e kemi paraqit këtë draft duke u bazuar në ligjin 03/40 të vetqeverisjes lokale, ju e keni marrë ma herët këtë rregullore  për shkakt te gabimeve teknike nuk kemi mujtur tju dergojm me material por në mënyr elektronike e keni marrë secili, ne këtë rregullore i kemi paraqit llojet e bizneseve që veprojnë në Komunë dhe orarin në bazë të veprimtarisë që e zhvillojmë, për këtë rregullore do të mbajme takime publike me biznese ku do të prezantojm rregulloren dhe do të njoftohen me orarin e punës që do të punojnë, p.sh te pika për bizneset zejtare ne Komunën tonë jan gurthyesit, kjo pikë nuk është shumë e detajuar, është deri në 19:00h në sezonen e dimrit dhe deri 20:00h në sezonen e veres mirëpo në këtë pikë besoj që do të kemi propozime, nese keni ndonjë pyetje jam i hapur për diskutim, ju faleminderit.
Kryesuesi e hapi diskutimin për këtë pikë.

Xhevat Mehmeti tha: e përgzoj për punën dhe e përkrahi se me të vërtet kemi pasur nevoj për një rregullore të re.
Zv.kryesuesi Bajrush Ymeri tha: pasi qe kjo rregullore do të pranohet e tillë dhe mandej do të dal në dëgjim publik e kisha sugjeru Sabedinin që të informohen me kohë të gjitha bizneset që veprojn në teritorin e Komunës së Novobërdës, të caktohen datat për debate dhe pikërisht nga ta të dalin propozime rreth kësaj rregullore, ju faleminderit.
Xhevat Mehmeti tha: harrova dhe një gjë më ja përkujtu Sabedinit pasi që kemi pasur nevoj ta kthejm përseri lejen për biznese, sidomos për disa biznese për leje të mjedisit sepse shumë probleme po na shkaktojn, ju faleminderit.
Abdyl Gashi tha: pasi që në Komunën tonë nuk ka biznese shumë të mëdha, pajtohna plotësisht  me parafolsit që oraret të caktohen pas diskutimeve, te jetë një orar që ju përshtatet dhe ju lehtëson punën për arsye që të kenë më të leht edhe në hapje të bizneseve të reja dhe jo të caktohen orare prej një individi, duhet ta formohet një orar i përbashkët me bizneset dhe ne e përkrahim këtë, ju faleminderit.
Kryesuesi tha: në mbledhjet e ardhshme do të sillet rregullorja e përfunduar, tash vetem do të aprovohet për dëgjim publik.

Pasi nuk pat diskutime tjera aprovohet njëzëri nga antarët e Kuvendit kjo pikë dhe u pru ky:

prua ky:







V E N D I M
Që  të   mbahet  debati publik për Draft – rregulloren për fillimin dhe mbarimin e orarit të punës së organizatave të biznesit në Komunën e Novobërdës.
Pika e nëntë: Të ndryshme.
Kryesuesi e hapi diksutimin për këtë pikë.

Ramush Mehmeti tha: kërkoj prej Kryetarit nese ka mundësi të marrë ndonjë inicativ për pastrim te rrugeve pasi që rrugët prej vendit ku vi unë nuk janë pastruar dhe pyetja tjtër është për ndriqim në fshatin Llabjan  pasi që disa shtylla mungojn dhe janë në shtepi private kisha kërku që të vazhdohet ky projekt, ju faleminderit.
Xhevat Mehmeti tha: pasi që na takojn mbushjet për telefona kisha propozu që të mirret vendim dhe  pasi që heren e kaluar ka qenë nga 10€ tash kisha propozu 15€ për anatrët e Kuvendit  dhe propozimi tjtër është që për 8 Mars te organizohet ndonjë fest ne shenjë respekti për femrat.

Kryesuesi tha: për mbushje ka qenë që të mirren 20€ për Kryesuesin dhe zv.Kryesuesin ndërsa 10€ për antarët e kuvendit dhe asistenten.
Ramush Mehmeti tha: mos të gabojm, Kryetari i Komunës duhet të vendos se a na takojn mbushjet e telefonit apo jo, e jo ne të kërkojm mbushje për veti, pasi që mundet me qenë konflikt interesi, mos të bëhen gabime sikur heren e kaluar për orë dore pasi që Kryetari ka të drejt të ndaj dhurata për antarët e Kuvendit e jo Kuvendi të marrë vendim për vetveten, edhe një qështje tjter e kisha kërkua pasi që në muajin dhjetor antarët e Kuvendit nuk kemi  marrë pagë mujore por kemi marrë mbushje të telefonit dhe kjo është gabim dhe është në kundershtim me ligjin, ju faleminderit.
Kryetari i Komunës Svetislav Ivanovic tha: sa i përket pastrimit të borës mendoj që të gjitha rrugët në teritorin e Komunës sonë janë të kalueshme, në çdo fshat janë pastruar rrugët dhe nese dikush prej qytetarëve ka lajmëruar për ndonjë rrugë të pakalueshme menjëher ju kemi dal në ndihmë, gjithashtu në këtë drejtim na kan përkrahur edhe Ministria që na kan siguruar dy automjete për pastrim të rrugëve, rrugët regjionale janë të mirëmbajtura gjatë gjithë kohës, unë kam qenë këto ditë në terren por nuk kam parë ndonjë gjendje të jashtëzakonshme.
Sa i përket mbushjeve kjo është obligimi i imi, nuk kemi të drejt ti lidhim mbushjet me të ardhurat mujore.

Predrag Stojkovic tha: Kuvendi ka buxhetin e vet dhe e ka të planifikuar edhe buxhetin për mbushje telefonike për antarët e Kuvendit, sa i përket mbushjev të muajit dhjetor janë pranuar më herët për antarët e Kuvendit dhe ne nuk kemi mundur ti kthejm, sa i përket orëve për përfundim të mandatit vendimi ka qenë në bazë të ligjit, ajo ka qenë manipulim politik.
Ramush Mehmeti tha: zt. Kryetar sa i përket pastrimit të rrugëve deri sa kam dal sot unë në lagjen tonë nuk është pastruar rruga, spo them se është gjendje emergjente por kerkova prej jush se a keni marë ndonjë inicativ për pastrim të rrugëve dhe ju falemenderoj për përgjigje por pasni intervenuar, ndërsa nese na kan takuar mbushjet telefonike në muajin dhjetor na kanë takuar edhe meditjet, gjithashtu në muajin janar pagë të Kryesuesit ka marrë Predrag Stojkovic dhe pagë të zv.Kryesuesit ka marrë Xhevat Mehmeti mos të bëjëm shkelje ligjore pasi që Kryesuesi i tanishëm është zgjedhur me 12 janar.
Kryesuesi tha: nese nuk ka tjera diskutime  shkojm me votim të vendimit për mbushje telefonike pra si ka qenë më heret.

Pasi nuk pat diskutime tjera aprovohet me 14 vota për 1 apstenim nga antarët e Kuvendit kjo pikë dhe u pru ky:

V E N D I M
Aprovohet vendimi për  mbushje telefonike dhe atë:

1. Për Kryesuesin dhe Zëvendës Kryesuesi me nga 20 € për muaj;

2. Për antarët e Kuvendit me nga 10 € për muaj (gjithsej 13) antarë;

3. Për dy zyrtarë të Kuvendit me nga 10 € për muaj.

Kryesuesi tha: a keni edhe ndonjë propozim/kërkes.
Zv.kryesuesi Bajrush Ymeri tha: një pyetje për Kryesuesin se si mbeti puna e organizimit të 8 marsit?.

Kryesuesi tha: a keni ndonjë propozim për organizim të 8 mars.

Xhevat Mehmeti tha: propozimi im është që për 8 mars t'ju blejm nga një dhurat p.sh një lule dhe një orë dore.

Kryetari i Komunës Svetislav Ivanovic tha: sa i përket 8 marsit të dëgjojm gjinin femrore, zyrtarja për barazi gjionore ka organizuar çdo herë  për festen e 8 marsit takim në sall, mandej ndonjë drek dhe dhurata sipas mundësive buxhetore dhe kjo punë është e kryer 50% por së pari duhët bërë  kërkesa nga  zyrtarja për barazi gjinore me bashkpunotorët e saj duhet të propozoj se si deshiron ta organizoj dhe ne do  ta përkrahim.
Ramush Mehmeti tha: propozoj që prej Kuvendit të ketë ndonjë dhuratë simbolike për antarët e Kuvendit dhe asistenten prej buxhetit të Kuvendit.

Abdyl Gashi tha: më herët bisedum për formime të komisionit dhe nuk pat mundësi më u nda një pjesë e buxhetit për pages të atyre komisioneve që e bënë një punë shumë të rëndësishme, ndërsa tash kërkohet që të ndahet një shumë buxhetore për ti nderuar femra, mendoj që ne si gjini jemi duke bërë shkelje ligjore, për mu kjo nuk është as e ndershme as e sinqert, ne mundë të organizojm një tryez të përbashkët për femrat dhe gjithashtu të ndahen mirënjohje nga Kryetari për puntoret e dalluara.
Kryesuesi tha: nuk do të jetë shumë e madhe parash por një dhurat simbolike.

Zyrtarja për barazi gjinore Sadbere Vllasaliu pasi përshendeti të pranishmit tha: kërkoj falje pasi nuk pata mundësi të rri më gjatë  në mbledhje për arsye shëndetsore, sigurshit që asambleistja Xhejlane Behluli ka pashatruar kërkes për organizim te 8 marsit pasi që më herët është konsultuar me mua, zyra për barazi gjinore në bazë të planit të punës ka planifikuar edhe organizimin e 8 marsit/ Festes Ndërkombëtare të Gruas, unë para dy dite i kam parashtruar kërkes Kryetari të Komunës për mbështetje pasi që zyra për barazi gjinore nuk ka linjë të veçant buxhetore gjithashtu kisha kërkuar edhe nga gratë  asambleiste të Kuvendit të ngrisin zërin e tyre për këtë ditë pasi që zyra për barazi gjinore nuk ka buxhet dhe kto të parashtrojn kërkesa të tilla ne Kuvend, ju faleminderit.
Abdyl Gashi tha: unë kisha qenë për që të ndahet një shumë buxhetore për grat që rrisin jetima, kishte qenë një ndihmë simbolike dhe kishte me qenë më e ndershme dhe më e sinqerë, më herët biseduam për mbushje, tash të ndahet një buxhet për 8 Mars kjo i bie se ne kemi ardhur këtu të përfitojm vetem për veti.
Kryesuesi tha: a keni ndonjë propozim konkret për organizim të 8 Mrasit?.

Zv.kryesuesi Bajrush Ymeri tha: pasi që zyrtarja për barazi gjinore erdhi në takim dhe na njoftoj se ka bërë kërkes nga Kryetari i Komunës, zyrtarja  nuk e ka këtë organizim për herë të parë ka oragnizuar edhe herav tjera për këtë fest dhe ajo dinë më së miri si ta organizoj vetem dakordohen me Kryetarin e Komunës.
Pasi nuk pati diskutime Kryesuesi i falënderoi të pranishmit për pjesëmarrje dhe e mbylli mbledhjen në orën 13:15
Valmire Mustafa                                                                                                         Nebojsa Arsic
Procesmbajtëse

